Салисә Минкәева, tc "Салисђ Минкђева, "
Яңа Чишмә районы Акбүре урта мәктәбенеңtc "Яћа Чишмђ районы Акбњре урта мђктђбенећ"
татар теле һәм әдәбияты укытучысы tc "татар теле џђм ђдђбияты укытучысы "
Авылым чишмәләреtc "Авылым чишмђлђре"
(Ризаэддин бине Фәхреддин хезмәтләрен кулланып төзелгән кичә үрнәге)
Җиһазлау:   плакат 1) “Дөньяда яшәргә һәм башкалар рәтендә гомер сөрергә теләгән милләт үзенең үткән көннәрен белсен һәм үз тарихы белән дус булсын”. Ризаэддин Фәхреддин.

2) “Милләт мәшһүр адәмнәре белән мәртәбәле”     

                                                         Ризаэддин Фәхреддин.

3) “Акбүре” җыры, чишмә рәсеме.

Кичәнең барышы

“Акбүре” җыры яңгырый Р. Миңнуллин сүзләре, И. Закиров көе.

Сәхнәгә Альбина белән Алсу чыга (матур киенгәннәр).

Алсу: Альбина, бигрәк матур инде безнең авыл турындагы җыр. Сиңа ошыймы?

Альбина: Җыры да бик матур, Алсу, авылыбыз да гаҗәп матур бит. Күр әле бу күл буйларын! Челтерәп аккан чишмәсе күңелләргә дәрт өсти. Шул атауга килсәм, кәефләрем күтәрелеп китә, үзеннән-үзе җырлыйсы килә.

Алсу: Әйе шул, Альбина, бер җырла әле “Җидегән чишмә” дигән җырны.

Альбина җырлый.

Алсу: Рәхмәт, дустым, бик матур җырладың. Әйдә әле бер күл буйларын әйләнеп килик. Бүген яшьләр атауга, чишмә буена җыела икән. Без дә аларны карарга килербез (китәләр).Сәхнәгә Ландыш белән Рәзинә керәләр. (Карчыклар киеменнән).

Ландыш: (Сөйләшә-сөйләшә керәләр). Әй ахирәткәем, яшьләр бүген атауга чакыргач, күңелләр яшәреп китте бит әле.

Рәзинә: Шулай – шулай, күршекәем, яшьләр бик үтенделәр бит. Килегез инде, әби, үзегезнең яшь чакта уйнаган уеннарыгызны безгә дә өйрәтегез, - диләр. Киләбез, килми ни.

Ландыш: Әй ахирәткәем, яшь чакта шул атауда гармунны сыздырып җибәрерләр иде, аяклар үзләреннән-үзләре биергә тотынырлар иде. Эх яшь чаклар, кая гына китеп югалдылар икән.

Рәзинә:Күршекәем, хәтереңдәме, чәй суына дип шул кыр кизләвенә суга килә идек. Суы бик йомшак, тәмле иде.

Ландыш: Иде дә иде дисең. Хәзер дә бик тәмле бит. Бер генә дә үзгәрмәгән.

Рәзинә: Әй күршекәем, суы тәмле дә бит, хәзер бизәкле көянтә-ләрне иңгә салып, ялтыратылган чиләкләрне асып, сөйләшә-көлешә суга баручы кызларны күргәнең бармы соң?

Ландыш: Әйе шул. Су ташучы кызлар хәзер күренми. Һәркем өендә краннан борып кына су агыза шул.

Рәзинә: Әле, күршекәем, бүген бик тыгыз көн булды.

Ландыш: Ни булды соң?

Рәзинә: Иртә белән шулай эшләрне бетереп, тәмләп кенә чәй эчеп алыйм әле дип йөри идем, Мәскәүдән улым Динар кайтып төште.

 Күренеш: Рәзинә өстәл тирәсен җыештыра. Динар белән Җәмилә керәләр, киемнәре яшьләрчә.

Динар: Исәнмесез, әнием! Исән–сау торасыңмы?

Рәзинә: И балакаем! Кайттыңмыни? Ничек булды соң әле бу, хәбәрең дә булмый торды. Бигрәкләр дә сагынган идем. Рәхмәт, балам, рәхмәт, кайтып карт анаңны сөендердең (аркасыннан кага).

Динар: Әни, менә сиңа Мәскәү күчтәнәчләре.

Рәзинә: И рәхмәтләр генә яусын инде, улым. Балам, күрми дә торам ләбаса кунак кызы да бар икән, кем баласы соң бу, рәхмәт төшкере?

Динар: Бу, әни, синең киленең булыр. Исеме Җәмилә. Әйдә Җәмилә, таныш әни белән.

Җәмилә: Исәнмесез, әни!

Рәзинә: Ай рәхмәт төшкере, “әни” ди бит, үзәкләрне өзеп, әни! ди. Исеме дә бик матур, нәкъ үзебезчә, мөселманча. Үзе дә бик күркәм. Әйдә, килен, түрдән уз, үз кызым кебек булырсың. (Тун җәя).
Җәмилә: Рәхмәт, әни.

Рәзинә: Улым, никах укытырбыз алайса?

Динар: Юк, әни, никах укытып тормыйбыз. Нигә соң ул? Без болай да бик яхшы яшәрбез.

Рәзинә: Әстәгафирулла тәүбә. Юк сүз сөйлисең, улым. Никахсыз тормыш булмый. Өйләнү саваплы бер эштер. Өйләнмәгән кеше бу саваптан өлешсез калыр. Менә, балам, сезгә бер китап бүләк итим әле. Ул “Балаларга үгет – нәсихәт” дип атала. Китап Ризаэддин бине Фәхреддин, Габдрахман Кая әсәрләренә нигезлә-неп, балаларга бик кирәкле үгет – нәсихәтләрне үз эченә кертеп эшләнгән. Шул китапның 122 битендә “Никах вә өйләнү” дигән бүлек бар. Сезгә шуны укып күрсәтим әле (укый).
Динар: Рәхмәт, әни, син безнең күзләребезне ачтың.

Җәмилә: Әни, бүләгең өчен дә рәхмәт. Без ничек никах укытырбыз икән соң? 

Рәзинә: Бер дә борчылмагыз, балакайларым. Иртәгә иртүк мулла бабагызны чакырырбыз, кардәш – ыруны, тирә - күршене чакырып, никах укытырбыз, Алла боерган булса.

Динар белән Җәмилә: Рәхмәт, әни, рәхмәт.

Рәзинә: Ә хәзер, әйдәгез алгы бүлмәгә, ашап – эчеп алыгыз. Ял итегез, кич белән уенга чыгарсыз.

Ландыш: Бик изге эш эшләгәнсең, ахирәткәем. Әле үткән атнада гына минем дә кызым белән киявем кайтып төштеләр. Оныгыбыз туды бит. Шуны күрсәтергә алып кайттылар.

 Күренеш.(Мансур белән Миләүшә керә. Ак биләүгә бәйләнгән бала күтәргән).

Миләүшә: Исәнме, әнием. Менә без дә кайттык. Оныгыңның беренче мәртәбә авылга кайтуы.

Мансур: Исәнме, әби.

Ландыш: И балакайларым, исән – сау кайттыгызмы? Бик арымадыгызмы? Кая әле, оныгымны үземә бирегез әле. И – и – и , күзем генә тимәсен, сөбөханалла, бигрәк матур, сөйкемле бала икән. Ходай, тәүфигын, бәхетен бирсен, исәнлеге белән үссен. Исеме ничек соң балакаемның?

Миләүшә: Артурчик!

Ландыш: Артурчик?! Шул да булдымы исем? Әллә балам, үзебезнең саф мөселманча исемнәрне онытып бетердегезме? Ниме, кызым, кияү, азан әйтеп куштырдыгызмы соң исемен?

Миләүшә: Юк, әни. 

Ландыш: Алай булса, кызым, иртәгә Ходай кушса, мулланы чакырып үзебезчә исем куштырырбыз. Нинди матур исемнәр бар бит бездә! Таһир, Искәндәр, Булат, Сөләйман, Йосыф, Муса. Теге ни атлы әле бик моңлы тавыш белән җырлый торган артист? Рөстәм Маликовмы әле? Әйе, әйе. Менә алар малайларына нинди матур исемнәр кушканнар Муса, Йосыф. Муса әнә Германия-гә китсә дә, исемен бер дә бозмый икән. Нимесләр дә безнең исемне бик яраталар ди.

Менә балалар, сезгә бер китап бүләк итәм. Балагызны тәрбияләп үстергәндә бик ярдәм итәр ул сезгә. 115 нче биттә “Балаларга исем кушу” дигән бүлек бар. Тыңлагыз әле, укып күрсәтим. (Укый)

Акика  корбаны да чалырбыз, Аллаһы теләсә.

Миләүшә: Анысы ничек була, әни?

Ландыш: Менә бу китапта ул сорауга да җавап бар. (укый, 117 бит).

Миләүшә: Рәхмәт, әни, син безне бик сөендердең (чыгалар).

Рәзинә: Аллага шөкер, ахирәткәем, икебез дә балаларыбызга бик кирәкле киңәшләр биргәнбез икән.

Ландыш: Яшьләр киләләр түгелме соң? (Яшьләр керә, әбиләр белән күрешәләр, килгәннәре өчен рәхмәт әйтәләр.)

Айгөл: Әбекәйләр, сез яшь чакта нинди уеннар уйный идегез, безгә дә өйрәтегез әле. 

Рәзинә: Ә, туктагыз әле оланнар, минем бит сезгә бер шартым бар иде, сез онытып җибәрмәдегезме икән?

-
Нинди шарт ул, әбекәй?

-
“Әлхәм” сүрәсен ятларга кушкан идем бит мин сезгә. Я уенны башлаганчы берәрегез укып күрсәтегез әле.
(Нәзирә укый).

Ландыш: Ай рәхмәт, балам. Менә ничек булдырдың. Бәхетле бул, балам.

Рәзинә: “Кульһүәллаһ”ны кем укыр икән. (бер бала укый).

Ландыш: Рәхмәт, балакайлар, сез барысын да булдырасыз икән.

Рәзинә: Ә Габдулла Тукайның динебез турындагы берәр шигырен өйрәндегезме?

-
Әйе, әбекәй, мин аның “Таян Аллага” дигән шигырен өйрәндем. Сөйләп күрсәтимме?

Рәзинә: Ә соң авылда ничә кизләү барлыгын белдегезме? Ниндиләр алар?

-
Кыр кизләве.

-
Әрәмә кизләве.

-
Изгеләр кизләве.

Ландыш: Изгеләр кизләве ник шулай аталганын белдегезме соң?

Бер укучы сөйли.

Рәзинә: Рәхмәт, оланнар.

Егетләр: Әбекәйләр, инде уеннарны башлап җибәрсәк тә ярыйдыр.

Ландыш: Әйе шул, балалар. Әйдәгез, “Биеп алыш” уйныйбыз. (Музыка яңгырый. Ландыш үзе бии, берәр егетне чакыра. 2 -3 пар кара – каршы бии).

Рәзинә: Биеп арыгач, утырып уйный торган уеннар да күп иде. Әйдәгез, йөзек салыш уйныйбыз.

Җәзалар: Бер халык җыры башкарырга.

Мөнәҗәт башкарырга.

Татар халык биюе. 

Ландыш: Мин дә сезгә мәкальләр әйтәм әле.

1.
Адәмне адәм иткән – әдәп.

2.
Киемеңне яңа чагында, намусыңны яшьтән сакла.

3.
Яхшылык ташны да эретә.

4.
Яхшылыкны онытма, яманлыкны исеңдә тотма.

Ландыш: Әйдәгез әле, оланнар, “Чума үрдәк, чума каз” уенын уйнап карыйк. (Җырын, көен өйрәтә). 

(Тагын 1 – 2 уен өйрәтәләр. Җәзага Акбүре авылы турындагы шигырьләрне яттан сөйләү).

Йомгаклау.
Рәзинә: Оланнар, инде уйнадык та, биедек тә, рәхәтләнеп күңел ачтык, рәхмәт сезгә, без дә яшь чакларыбызга кайтып килгәндәй булдык. Инде тагын бер соравыма җавап эзләп карагыз әле. Менә бу юлларны кем язган? “Хәлбуки, һәрбер кеше үз кулыннан килгән кадәр эш эшләргә, байлык вә һөнәр һәм дә сәнагать тугрыларында милләтнең күтәрелүенә ярдәм кылырга тиешле... Җәннәт агачлары халыкларның аяк астларында йөриләр, шушыларга абына вә сөртеләләр, ләкин шуны күрмиләр, бик ерак җирләргә барып, шәм яндырып эзлиләр, ләкин таба алмыйлар“. 

(Балаларның җаваплары тыңлана).
Ландыш: Әйе, балалар, безнең ислам дине сагында торучы, олы тәрбияче, галим Ризаэддин бине Фәхреддин сүзләре бу. Сез дә ул әйткән фикерләр белән килешерсез. “Адәм баласы үзен - үзе тәрбияләргә һәм камилләштерергә тиеш, буй җиткән һәр кеше үзен – үзе тәрбияли ала”, - ди галим. Сез дә, яшьләр, тәрбияле, акыллы булыгыз, начар гамәлләр кылмагыз, милләтебезне, телебезне, динебезне саклагыз, мәрхәмәтле, шәфкатьле, итагатьле булыгыз.

Рәзинә: Әй, ахирәткәем, безнең яшьләребез Аллага шөкер әле. Наркоманнар,  начар бәндәләр дә юк араларында, ялан шулай була күрсен инде.

Ландыш: Ярар, балалар, без кайтыйк инде, бабаларыгыз да көтә торгандыр. Тагын шулай очраша торыйк. Сау булыгыз.

Рәзинә: Әбекәйләр, без сезне тәмле чишмә суы белән сыйламакчы булабыз әле. Әнкәйнең яшь чагында суга барган матур көянтәсе, бизәкле чиләкләре саклана бездә. Мин шуларны алып килдем. Хәзер сезгә Кыр кизләвенең тәмле суын илтәбез. Сез рәхәтләнеп, чүкердәшеп безнең күчтәнәчләребез белән чәй эчәрсез.

Ландыш: И оланнар, бик рәхмәт инде.  (Әбиләрне озаталар, ике кыз су күтәреп китә, уен дәвам итә.)

